
ANNOTATION  
The high incidence of modern industrial workers in mechanical engineering, including somatic 
diseases, along with occupational and occupational diseases, is characterized by a significant decrease 
or loss of working capacity due to inconveniences in temporary and permanent work processes, as 
well as high mortality, especially among men of working age. Providing dental care to industrial 
workers is one of the most important principles of organizing medical and preventive care for the 
population, which has a significant impact on the health of the workforce. At the same time, the lack 
of a unified scheme for providing dental care to workers in industrial enterprises leads to a sharp 
decrease in the effectiveness and quality of primary and periodic dental examinations, which are the 
main link in the system of prevention of dental diseases among workers exposed to harmful and 
dangerous occupational factors.  
Keywords. Industrial workers, somatic diseases, dental care, knockout lesions, the structure of 
periodontal pathology. 

MASHINASOZLIK ISHCHILARIDA STOMATOLOGIK SALOMATLIGINI BAHOLASH 
KO'RSATKICHLARI 

ANNOTATSIYA 
Mashinasozlikdagi zamonaviy ishlab chiqarish ishchilarida yuqori darajadagi kasallanish, jumladan, 
somatik kasalliklar, kasbiy va ish bilan bog'liq kasalliklar bilan bir qatorda, vaqtinchalik va doimiy 
ish jaryonlaridagi noqulayliklar tufayli mehnat qobiliyatining sezilarli darajada pasayishi yoki 
yo'qolishi, shuningdek, ayniqsa mehnatga layoqatli yoshdagi erkaklar orasida yuqori o'lim darajasi 
bilan tavsiflanadi. Sanoat korxonalari ishchilariga stomatologik yordam ko'rsatish aholiga tibbiy va 

profilaktik yordamni tashkil etishning eng muhim tamoyillaridan biri bo'lib, u ishchi kontingentning 
sog'lig'iga sezilarli ta'sir ko'rsatadi. Shu bilan birga, sanoat korxonalarida ishchilarga stomatologik 
yordam ko'rsatishning yagona sxemasining yo'qligi zararli va xavfli kasbiy omillar ta'siriga uchragan 
ishchilarda stomatologik kasalliklarning oldini olish tizimining asosiy bo'g'ini bo'lgan dastlabki va 
davriy stomatologik ko'riklarning samaradorligi va sifatining keskin pasayishiga olib keladi. 
Kalit so'zlar. Sanoat korxonalari ishchilari, somatik kasalliklar, stomatologik yordam ko'rsatish, 
nokarioz shikastlanishlar, parodont patologiyasi tuzilmasi. 

ПОКАЗАТЕЛИ ОЦЕНКИ СТОМАТОЛОГИЧЕСКОГО ЗДОРОВЬЯ РАБОТНИКОВ 

МАШИНОСТРОЕНИЯ 
АННОТАЦИЯ  

Высокая заболеваемость современными производственными рабочими в машиностроении, 
включая соматические заболевания, наряду с профессиональными и трудовыми 
заболеваниями, характеризуется значительным снижением или потерей трудоспособности из-
за неудобств во временных и постоянных рабочих процессах, а также высокой смертностью, 
особенно среди мужчин трудоспособного возраста. Оказание стоматологической помощи 
работникам промышленных предприятий-один из важнейших принципов организации 
лечебно-профилактической помощи населению, оказывающий существенное влияние на 
здоровье трудового контингента. Вместе с тем отсутствие единой схемы оказания 
стоматологической помощи рабочим на промышленных предприятиях ведет к резкому 
снижению эффективности и качества первичных и периодических стоматологических 
осмотров, являющихся основным звеном системы профилактики стоматологических 
заболеваний у работников, подвергшихся воздействию вредных и опасных профессиональных 
факторов.  
Ключевые слова. Работники промышленных предприятий, соматические заболевания, 
оказание стоматологической помощи, нокариозные поражения, строение патологии 
пародонта. 
      

Tadqiqotning dolzarbligi. Mehnatga layoqatli aholida keksa yoshdagi odamlarning ulushi 
ortib bormoqda, bu esa mehnat qobiliyati darajasini ham pasaytiradi. Ma'lumki, mamlakatning 
ijtimoiy-iqtisodiy rivojlanishi ko'p jihatdan ishchilarning sog'lig'i va mehnat qobiliyatiga bog'liq. 
Mashinasozlikdagi zamonaviy ishlab chiqarish ishchilarining tibbiy va stomatologik salomatligini 
ta'minlash asosiy vazifalaridan biri mehnat salohiyatini, ishchilarning hayot sifatini va sog'lig'ini 
saqlash, ishlab chiqarishdagi shikastlanishlar, baxtsiz hodisalar, kasb kasalliklari oqibatlarini 
kamaytirish, profilaktika va davolash xizmatlarni o'z vaqtida taqdim etish, tibbiy yordamning 
mavjudligi va samaradorligidir. Sanoat korxonalari ishchilariga stomatologik yordam ko'rsatish 
aholiga tibbiy va profilaktik yordamni tashkil etishning eng muhim tamoyillaridan biri bo'lib, u ishchi 
kontingentning sog'lig'iga sezilarli ta'sir ko'rsatadi [1.3.5.7.9.11.13.15]. 

     Shu bilan birga, sanoat korxonalarida ishchilarga stomatologik yordam ko'rsatishning 
yagona sxemasining yo'qligi zararli va xavfli kasbiy omillar ta'siriga uchragan ishchilarda 
stomatologik kasalliklarning oldini olish tizimining asosiy bo'g'ini bo'lgan dastlabki va davriy 
stomatologik ko'riklarning samaradorligi va sifatining keskin pasayishiga olib keladi. 

O’zbekiston Respublikasida sanoat korxonalari xodimlarining sog’lig’ini muhofaza qilish 
davlat sog’liqni saqlash siyosatida ustuvor yo’nalishlardan biri hisoblanadi. Respublika sanoat ishlab 
chiqarishining salmoqli ulushini ta’minlaydigan mashinasozlik tarmog’i ishlab chiqarish muhitidagi 
noqulay omillar majmuasi mavjudligi bilan tavsiflanadi. 

Tadqiqotning maqsadi. mashinasozlik ishchilarida stomatologik salomatligini baholash 
ko'rsatkichlarini baholash. 

Tadqiqot ob'ekti. Tadqiqot Samarqand viloyati mashinasozlik korxonalarining tibbiy –
sanitariya qismlari qoshidagi stomatologik bo’linmalar bazasida o’tkazildi: “SamAvto, “MAN” 
MCHJ. 

Asosiy guruhga 20-60 yoshdagi (o’rtacha yosh 39,2±8,7 yil) asosiy ishlab chiqarish sohalarida 
faoliyat yurituvchi 356 nafar xodim kiritildi. 

Ularda zararli mehnat sharoitida ishlash staji 1 yildan 32 yilgacha bo’lib, o’rtacha staj 
13,4±6,8 yilni tashkil etdi. 

Nazorat guruhiga ishlab chiqarish zararli omillari ta’siriga duch kelmaydigan, jins va yosh 
bo’yicha asosiy guruhga mos 120 nafar ma’muriy –boshqaruv apparati xodimlari kiritildi. 

Natija va tahlillar. OHI-S soddalashtirilgan gigiyena indeksi (Green, Vermillion, 1964) – 
tish qoplami (DI-S) va tish toshi (CI-S) ko’rsatkichlarini aniqlash bilan. 

Og’iz bo’shlig’i shilliq qavati holatini baholash: 
vizual ko’rik va palpatsiya: rang o’zgarishlari, yaxlitlik, patologik hosilalarning mavjudligi 

qayd etildi. 
Mashinasozlik korxonalari xodimlarida tish kariyesining tarqalganligi 97,5% tashkil etdi, bu 

nazorat guruhi ko’rsatkichlaridan (89,2%) ishonchli ravishda yuqori (p<0,001). Asosiy guruhda KPU 
indeksi bo’yicha kariyes intensivligi 14,82±0,42 bo’lib, nazorat guruhidagi 8,24±0,36 ko’rsatkichga 
nisbatan 1,8 marta yuqori ekani aniqlandi (p<0,001). 

KPO indeksi tuzilmasi “K” (karioz tishlar) komponenti ulushining yuqoriligi – 4,86±0,24 
bilan xarakterlandi, bu xodimlarni o’z vaqtida stomatologik davolash bilan qamrab olish yetarli 
emasligini ko’rsatadi. “P” (plombalangan tishlar) komponenti 7,14±0,32, “U” (olib tashlangan 
tishlar) komponenti esa 2,82±0,18 ni tashkil qildi. Ish stajiga bog’liq holda kariyes intensivligi tahlili 
KPO ko’rsatkichining progressiv ortib borishini ko’rsatdi: ish staji 5 yilgacha bo’lganda - 9,24±0,48; 
5-10 yil – 12,86±0,52; 11-15 yil – 15,42±0,58; 16-20 yil – 17,86±0,64;  
20 yildan ortiq – 20,48±0,72. Ish staji bilan KPO indeksi o’rtasida kuchli to’g’ridan to’g’ri 
korrelyatsion bog’liqlik aniqlandi (r=0,72, p<0,001). Eng noqulay vaziyat galvanik ishlab chiqarish 
xodimlarida (KPO 18,42±0,64), quyma (litey) ishlab chiqarish xodimlarida (KPO 16,84±0,58) va 
payvandlash ishlab chiqarish xodimlarida (KPO 15,96±0,54) qayd etildi. KPO indeksi eng past 
qiymatlari yig’uv asosida ishlab chiqarishi xodimlarida (KPO 11,28±0,46) aniqlandi. 

Mashinasozlik korxonalari xodimlarida karioz jarayonning o’ziga xos xususiyatlari 
quyidagilardan iborat bo’ldi: shikastlanishlarning ko’proq bo’yincha lokalizatsiyasi (barcha karioz 
kovaklarning 32,8%); ko’p sonli kariyesning yuqori chastotada uchrashi (tekshirilganlarning 38,4% 
da bir vaqtning o’zida 4 ta va undan ortiq tish shikastlangan); kariyesning dekompensatsiyalangan 
shakli ustunligi (24,7% - nazorat guruhida 8,3% bilan taqqoslaganda). 

Kislotalar bilan ish olib boruvchi galvanik sex xodimlarida 56,3% hollarda “Kislotali kariyes” 
deb ataluvchi holat tashxis qilindi. 

U yuqori jag’ning old tishlar guruhi (frontal tishlar) vestibulyar yuzalarining shikastlanishi va 
keng maydonli tekis defektlar shakllanishi bilan tavsiflanadi. 

Asosiy guruh xodimlarida parodont kasalliklarining tarqalganligi 89,3% bo’lib, nazorat 
guruhidagi 52,5% ko’rsatkichga nisbatan ishonchli ravishda yuqori bo’ldi (p<0,001). Parodont 
patologiyasi tuzilmasi o’rtacha va og’ir darajadagi parodontitning ustunligi (42,1%) bilan 
xarakterlandi, nazorat guruhida esa parodont kasalliklarining asosiy qismi yengil gingivit shakllariga 
to’g’ri kelgan (barcha parodont kasalliklarining 68,2%). 

Asosiy guruhda RMA indeksi 48,6±2,4% bo’lib, bu o’rtacha og’irlikdagi parodontitga mos 
keladi va nazorat guruhidagi 18,4±1,6%dan ishonchli ravishda yuqori (p<0,001). Parodontal indeks 
3,84±0,18 bo’lib, nazorat guruhida 1,24±0,12 ni tashkil etdi (p<0,001) [2.4.6.8.10.12.14.16]. 

CPITN indeksi ma’lumotlari tahlili shuni ko’rsatdiki, sog’lom parodont (kod 0) asosiy 
guruhda faqat 10,7% xodimda aniqlangan, nazorat guruhida esa 47,5% ni tashkil etgan. 4-5 mm 
chuqurlikdagi parodontal cho’ntaklar (kod 3) xodimlarning 34,8%ida, 6 mm va undan chuqur 
cho’ntaklar (kod 4) - 18,3% da aniqlandi. 

Mashinasozlik korxonalari xodimlarida parodont kasalliklarining xarakterli xususiyati - erta 
boshlanishi va tez rivojlanishidir. O’rtacha og’irlikdagi parodontit belgilari faqat ish staji 5-10 yil 
bo’lgan xodimlarda (24,4%) aniqlangan, nazorat guruhida esa bunday o’zgarishlar faqat 45 yoshdan 
katta shaxslarda qayd etilgan. 

Ish staji bilan RMA indeksi o’rtasida kuchli to’g’ridan to’g’ri korrelyatsion bog’liqlik (r=0,64, 
p<0,001), shuningdek ish staji bilan parodontal cho’ntaklar chuqurligi o’rtasida ham to’g’ridan to’g’ri 
bog’liqlik (r=0,58, p<0,001) aniqlandi. 

Tishlarning nokarioz shikastlanishlari asosiy guruhda 43,8% xodimda, nazorat guruhida esa 
12,5 % da tashxis qilindi (p<0,001). Nokarioz shikastlanishlar tuzilmasi: 

Emal eroziyalari - 19,1%. 
Klinsimon defektlar - 15,2%. 
Patologik yeyilish - 24,2%. 
Emalning kislotali nekrozi - 7,9% (asosan galvanik sex xodimlarida). 
Tish qattiq to’qimalarining giperesteziyasi asosiy guruhda tekshirilgan xodimlarning 

55,6%ida, nazorat guruhida esa 18,3%ida qayd etildi. Yaqqol giperesteziya (III daraja) 12,4% 
xodimda tashxis qilinib, hayot sifati va mehnat qobiliyatini sezilarli pasaytirgan. 

Asosiy guruhda OHI-S soddalashtirilgan gigiyena indeksi 2,84±0,18 bo’lib, gigiyenaning 
qoniqarsiz darajasiga mos keldi va nazorat guruhidagi 1,42±0,12 ko’rsatkichdan ishonchli ravishda 
yuqori bo’ldi (p<0,001). 

OHI-S indeksi tuzilmasi: tish qoplami ko’rsatkichi DI-S - 1,86±0,12, tish toshi ko’rsatkichi 
CI-S - 0,98±0,08. Yaxshi gigiyena darajasi (OHI-S <0,6) asosiy guruhda faqat 3,7% xodimda, 
qoniqarli (0,7-1,6) - 18,5%da, qoniqarsiz (1,7–2,5) - 42,4%da, yomon (2,5 dan yuqori) - 35,4%da 
aniqlandi. 

Og’iz bo’shlig’i gigiyenasining qoniqarsiz bo’lishining asosiy sabablari quyidagilardan iborat 
bo’ldi: ish joyida gigiyenik muolajalarni o’tkazish uchun sharoitning yo’qligi; gigiyenik bilim va 
motivatsiya darajasining pastligi; samarasiz gigiyena vositalari va usullaridan foydalanish; og’iz 
bo’shlig’ining professional gigiyenasi yetarlicha tez-tez o’tkazilmasligi. 

Og’iz suyuqligining biokimyoviy ko’rsatkichlari 
Mashinasozlik korxonalari xodimlarida og’iz suyuqligining biokimyoviy ko’rsatkichlarida 

yaqqol o’zgarishlar aniqlandi, bu og’iz bo’shlig’i gomeostazining buzilishini ko’rsatadi. 
Og’iz suyuqligi pH ko’rsatkichi 6,42±0,08 bo’lib, nazorat guruhidagi 6,92±0,06ga nisbatan 

past (p<0,001) ekani ma’lum bo’ldi. Bu muhit reaksiyasining kislotali tomonga siljiganini ko’rsatadi. 
Og’iz suyuqligi atsidozi kariyesga sababchi mikroflora rivojlanishi va emal demineralizatsiyasi 
uchun qulay sharoit yaratadi. 

So’lakning bufer sig’imi ishonchli ravishda pasaygan bo’lib, 3,84±0,22 mlni tashkil etdi; 
nazorat guruhida - 5,46±0,18 ml (p<0,001). Bufer sig’imining pasayishi ovqatlanishdan keyin pH 
ning kislotali qiymatlari uzoqroq saqlanib qolishiga olib keladi va kariyes rivojlanish xavfini oshiradi. 

Og’iz suyuqligida kalsiy miqdori 0,98±0,06 mmol/l bo’lib, me’yoriy qiymatlardan hamda 
nazorat guruhi ko’rsatkichlaridan (1,86±0,08 mmol/l) ishonchli ravishda past ekani aniqlandi 
(p<0,001). Noorganik fosfor darajasi ham kamaygan: 2,86±0,14 mmol/l, nazorat guruhida - 
5,24±0,18 mmol/l (p<0,001). 

Og’iz suyuqligida mineral almashinuvining buzilishi so’lakning minerallashtiruvchi 
funksiyasini pasaytiradi va emalning kariyesga moyilligini oshiradi. So’lakdagi kalsiy miqdori bilan 
KPU indeksi o’rtasida teskari korrelyatsion bog’liqlik aniqlandi (r=-0,54, p<0,001). 

Mashinasozlik korxonalari xodimlarida lipidlarning peroksid yordamida oksidlanishi tizimi 
va antioksidant himoya o’rtasidagi muvozanatning yaqqol buzilishi qayd etildi. Lipidlarning peroksid 
yordamida oksidlanishining asosiy mahsuloti bo’lgan malon dialdegid (MDA) miqdori ishonchli 
ravishda oshgan bo’lib, 3,86±0,18 mkmol/l ni tashkil etdi; nazorat guruhida - 1,92±0,12 mkmol/l 
(p<0,001). MDA darajasining oshishi erkin radikalli oksidlanish jarayonlarining faollashganini 
ko’rsatadi.  

Antioksidant himoya fermentlari faolligi ishonchli ravishda pasaygan: 

Superoksiddismutaza (SOD) - 0,086±0,006 yed/ml, nazorat guruhida 0,154±0,008 yed/ml 
(p<0,001). 

Katalaza-12,4±0,8 mkkat/l, nazorat guruhida 21,6±1,2 mkkat/l (p<0,001). 
Glutationperoksidaza (GP) - 18,6±1,4 mkkat/l, nazorat guruhida 32,4±1,8 mkkat/l (p<0,001). 
Oksidativ stress rivojlanishi hujayra membranalarining shikastlanishiga, mikrotsirkulyator 

rusl tomirlari o’tkazuvchanligining buzilishiga, fibroblastlar va osteoblastlar disfunksiyasiga olib 
keladi. Bu parodont kasalliklari rivojlanishining yetakchi patogenetik mexanizmlaridan biri 
hisoblanadi. MDA darajasi bilan RMA indeksi o’rtasida to’g’ridan to’g’ri korrelyatsion bog’liqlik 
(r=0,62, p<0,001), shuningdek SOD faolligi bilan parodontit og’irligi o’rtasida teskari bog’liqlik (r=-
0,58, p<0,001) aniqlandi. 

Mashinasozlik korxonalari xodimlari stomatologik kasalliklar rivojlanishi bo’yicha yuqori 
xavf guruhiga kiradi. Ularda kariyes tarqalganligi 97,5%, parodont kasalliklari - 89,3%, nokarioz 
shikastlanishlar - 43,8% ni tashkil etadi. Bu ko’rsatkichlar ishlab chiqarish zararli omillari ta’siriga 
duch kelmaydigan shaxslar ko’rsatkichlaridan yuqori. 

Xulosa. Mashinasozlik xodimlarida stomatologik kasalliklar rivojlanishining patogenetik 
asosini quyidagilar tashkil etadi: so’lakning kislotali-ishqoriy muvozanati va minerallashtiruvchi 
funksiyasining buzilishi, antioksidant himoya susaygan sharoitda lipidlarning peroksid orqali 
oksidlanishi jarayonlarining faollashishi, mahalliy immunitetning pasayishi, og’iz bo’shlig’i disbiozi. 
Stomatologik patologiyaning o’ziga xos xususiyatlari quyidagilardan iborat: kariyesning 
dekompensatsiyalangan shakllari ustunligi, parodont kasalliklarining erta rivojlanishi va tez 
progressiya qilishi, nokarioz shikastlanishlar yuqori chastotada uchrashi o'rganildi. 

